DEMOKRAATIT
‘ DEMOKRATERNE

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga
Naalakkersuisunut apeqqutegaaterparpunga.

Naalakkersuisunut apeqqutegaatit:

1. Ulluunerani negeroorutit nutaat suut Naalakkersuisut neqeroorutissatut pilersippaat Meeqganut
suli atualinngitsunut perorsaanikkut inerikkiartuutaasunik ulluunerani neqeroorutit pillugit
Inatsisartut inatsisaata 1. Januar 2024 atuutilernerata kingorna?

a. Perorsaanermut suliagarnernut malittarisassat nutaat suut inerisarneqarsimappat
atuutilerneraniit massakkumut?

2. Kommunit arlaanniit, Naalakkersuisunut ginnuteqartogarsimava meeqqanut suli
atualinngitsunut misiliutitut aallartitserusuttunik?
a. Taamaassimappat paasissutissiissutigeqquneqarpoq misiliutit suut, pinegarnersut
taakkulu aamma suna siunertarineraat.

3. Naalakkersuisut kommunimut ataatsimut arlalinnulluunniit perorsaanermik allaffissornermillu
suliagartut piginnaasaannik qaffassaatissatut periutsinik sakkussanillu misiliutitut
pilersitsinissamut suliniutegarnissamik aallartitsisimappat?

a. Taamaassimappat paasissutissiissutigeqqunegarpoq, suliniutit suut, pinegarnersut.
b. Taamaassimanngippat paasissutissiissutigeqqunegarpoq suliniutissanik
eqgarsartoqgarnersoq aammalu taakku suunersut.

4. Naalakkersuisut kommuninut ilisimatitsissuteqarnissamut ganoq iliorsimappat meeqqanut suli
atualinngitsunut piffinni naleqqussaanissamut annertunerusumik pitsaanerusumillu
periarfissiinissamut aammalu piffinni misiliutitut ingerlatsinissanut?

5. Naalakkersuisut Nunatsinni Perorsaasut Kattuffiat ganoq akuutissallugu eqqarsaatigaat
meeqqanut suli atualinngitsunut pitsaanerpaamik suliniarnissamut tunngatillugu?
6. Naalakkersuisut ogaluuserisamut soqutiginaatilinnik allanik paasissutissiisinnaanerlutik?
(Inatsisartunut ilaasortaq Pipaluk Olsen, Demokraatit)
Tunngavilersuut

Uannut pingaartuuvoq, uagut politikkikkut meeqgatta pitsaanerpaanik atugagarnissaasa aammalu suli
atualersimanngitsut pitsaanerpaamik atugaqarnissaasa eqqumaffigijuarnissaat.

Meeqqap ilinniarnera sulili atualerani aallartittarpoq, ulluunerani paaqqinnittarfik meeqggatsinnik
paarsiffiuinnarani — meeqqat ineriartorfigissammassuk pinnguarnikkut taamaalillutillu meeqggat atuarfianni

atualernissaminnut piareersarneqassallutik. Perorsaariaatsimik annertuumik tamanna pisariagartitsivoq.

Tassunga atatillugu pingaartuuvoq, perorsaasut meeqqallu pitsaasunik sinaakkuteqgartinnegarnissaat.
Sinaakkutit pitsaasut avatangiisillu pitsaasut kingunerissavaat, meeggat aamma inersimasut ulluunerani
paaqginnittarfinni pitsaasunik atugagartinneqarnissaat, meeqqat inuunerissaarnissaat ineriartornissaallu
ukkataralugu.

Meeqqat suli atualinngitsunut perorsaanikkut inerikkiartuutaasunik ulluunerani neqeroorutit pillugit inatsit
suliniutegarnissanut sinaakkutaavoq. Tassani §§ 36, 37 aamma 38 annermik soqutiginartippakka, taakku

periarfissiimmata, misiliutaasunik aallartitsisinnaanernik pitsanngorsaataasussanik.

Tamanna tunngavigalugu soqutiginartippara, kommunegarnersoq, periarfissanik taakkuninnga
atuisimasunik, inatsisip ukiup aappaata affaa atuutereernerani.

Apeqquteqgaatima ullut suliffiusut qulit iluanni akineqgarnissaat gilanaaraara.



